
Rajni Stotram

રાજ્ઞીસ્તોત્રમ્

ઓઙ્કારરૂપેઽખિલવેદસારે વેદાન્તવિજ્ઞાનચણૈઃ પ્રગીતે ।
મૂર્ધ્ના મહારાજ્ઞિ મહાર્હપીઠે વન્દે ત્વદીયં ચરણારવિન્દમ્॥ ૧॥
ભૂરાદિલોકે કૃતલક્ષણેઽજે રાજ્ઞિ પ્રપન્નાર્તિહરે   નમસ્તે ।
આક્રન્દમાકર્ણય મે શરણ્યે ભક્તાર્તિનાશે   હ્યપરઃ પ્રભુઃ કઃ॥ ૨॥
ભુવોઽવકાશે રવિચન્દ્રદીપ્તિર્દેદીપ્યતે ત્વામનુ ચિત્પ્રદીપ્તિમ્ ।
તમઃપ્રપઞ્ચં પ્રવિલાપ્ય હાર્દં પદ્મં મમાબોધય રાજ્ઞિ માતઃ॥ ૩॥
સ્વઃશાખિદર્પં હરતીષ્ટદાનાદાશાધિકાદ્યત્સ્મૃતમાત્રમેવ ।
માતર્મહારાજ્ઞિ તદાનનં તે વન્દે શરત્સુન્દરચન્દ્રરમ્યમ્॥ ૪॥
તદ્વાઙ્મનોદૂરમચિન્તનીયં રૂપં સ્વકીયં ભવદુઃખહારિ ।
પીયૂષપીયૂષમયૂખતુલ્યં રાજ્ઞિ પ્રકાશ્યામ્બ કદા દયેથાઃ॥ ૫॥
સવિતુઃ શક્તિભૂતા ત્વં સૂયસેઽદશ્ચરાચરમ્ ।
નમોઽસ્તુ તે મહારાજ્ઞિ પાહિ માં શરણાગતમ્॥ ૬॥
વરેણ્યં ત્વત્પદાભ્યર્ચામૃતચર્વણમસ્તુ મે ।
નમોઽસ્તુ તે મહારાજ્ઞિ પાહિ માં શરણાગતમ્॥ ૭॥
ભર્ગો ભર્ગેઽપિ સંસારભર્જકો યસ્તવૈવ સઃ ।
નમોઽસ્તુ તે મહારાજ્ઞિ પાહિ માં શરણાગતમ્॥ ૮॥
દેવસ્ય ત્રિપુરારાતેરાહોપુરુષિકે શિવે ।
નમોઽસ્તુ તે મહારાજ્ઞિ પાહિ માં શરણાગતમ્॥ ૯॥
ધીમહિમ્નાપિ કેનાપિ યાં સ્તોતું ન પ્રભૂયતે ।
નમોઽસ્તુ તે મહારાજ્ઞિ પાહિ માં શરણાગતમ્॥ ૧૦॥
ધિયો મે ઘોરસંસારલઙ્ઘને  સન્તુ સઞ્જિતાઃ ।
નમોઽસ્તુ તે મહારાજ્ઞિ પાહિ માં શરણાગતમ્॥ ૧૧॥

રાજ્ઞીસ્તોત્રમ્

યોઽર્ચતિ ત્વાં સ દેવેશિ મઘવાદિભિરર્ચ્યતે ।
નમોઽસ્તુ તે મહારાજ્ઞિ પાહિ માં શરણાગતમ્॥ ૧૨॥
નસ્તિતોષ્ટ્રવદમ્બાહં કર્મપાશૈઃ પ્રપીડિતઃ ।
નમોઽસ્તુ તે મહારાજ્ઞિ પાહિ માં શરણાગતમ્॥ ૧૩॥
પ્રચોદયાત્તવેચ્છા માં તવૈવાઙ્ઘ્રિનિષેવણે  ।
નમોઽસ્તુ તે મહારાજ્ઞિ પાહિ માં શરણાગતમ્॥ ૧૪॥
માતુઃ સ્નેહઃ સર્વપુત્રેષુ તુલ્યઃ શ્લાઘ્યાશ્લાઘ્યેષ્વમ્બ ચેત્સત્યમેતત્ ।
દુર્વૃત્તસ્યાપ્તાત્મજસ્યાસ્તિ કિં  મે ત્યાગો યુક્તોઽયુક્તદોષૌઘહર્ત્રિ  ॥ ૧૫॥
રાજ્ઞીસ્તોત્રમિદં પુણ્યં યઃ પઠેદ્ભક્તિસંયુતઃ ।
તસ્ય સિધ્યતિ સર્વેષ્ટમચિરાદ્દેવ દુર્લભમ્॥ ૧૬॥
ઇતિ શ્રીરાજ્ઞીસ્તોત્રં સમાપ્તમનાથક્ષેમાય ભવતુ ।

